
Annotatsiya: Simob(II)ni yangi azoreagent bilan hosil qilgan kompleks 

birikmasiga qator omillarning ta’siri o’rganildi va uni fotometrik aniqlashning 

optimal sharoitlari topildi.Usulning sergirligi aniqlandi. Ishlab chiqilgan 

fotometrik uslub yordamida sun’iy aralashma analizi amalga oshirildi va olingan 

natijalar metrologik baholandi. Barcha hollarda nisbiy standart chetlanish(Sr) 

0.0042 dan oshmaydi. 

Hozirgi kundagi zamonaviy analitik 

kimyoning eng muhim vazifalaridan biri 

metallarning makro va mikro miqdorlarini 

aniqlash hisoblanadi. Bu vazifa hamma 

analitiklar oldiga qo‘ygan bo‘lib, shu jumladan 

analitik xizmat laboratoriyalarida va ishlab 

chiqarishning sifatini nazorat qilishda hamda 

atrof muhit ob’ektlari himoyasida eng muhim 

ahamiyatga ega. 

Analitik kimyo fani ishlab chiqarish va ilm-fan bilan mustahkam bog‘liq bo‘lib, 

xomashyo, yarim mahsulot va tayyor mahsulotlarni kimyoviy analiz qilish zarur. 

Sanoat va texnologiyaning rivojlanishi atrof- muhit ob’ektlarining zaharlanishiga 

olib kelmoqda shuning uchun atrof – muhit ob’ektlarini muntazam analiz qilish, 

sanoatda juda toza moddalar olish, ularning tarkibini milliondan bir foizini 

aniqlash analitik kimyoning dolzarb muammolari hisoblanadi. 

Hozirgi vaqtda kimyoning turli sohalarida sifat va miqdoriy analizlarni 

o’tkazishda optik analiz usullarining ahamiyati ortib bormoqda. Chunki bu 

usullar o'zining umumiyligi, sezgirligi, ayrim moddalarning to’g’ridan-to’g’ri 

aniqlash imkoniyati, ekspresligi (tahlil o’tkazish vaqtining qisqaligi), 

avtomatlashtirilganligi bilan ajralib turadi. 

Optik analiz metodlari fizik–kimyoviy 

usullarning bir qismi bo'lib, nur 

energiyasining analiz qilinadigan 

modda bilan o’zaro ta’sirini o’rganishga 

asoslangan. 

Optik analiz usullari quyidagi qismlarga 

bo'linadi: 

1. Nurni yutilishiga asoslangan 

usullar(fotometrik, kinetik, emission 

spektral analiz, atom-absorbsion, aktivatsion, mass-spektral analiz usullari,) 

2. Nurning chiqarilishiga asoslangan usullar(fluorimetrik, rentgeno–

fluoressent, emission-spektral analiz metodlari). 

Optik analiz usullari kimyoviy tadqiqotlarda keng tarqalgan va amaliy jihatdan 

katta ahamiyatga ega[1]. Tarkibida simob bo‘lgan birikmalarni aniqlash uchun 

yuqori sezgirlikka ega bo‘lgan, hamda tanlab ta’sir etuvchan, arzon va ekspress 

usulini ishlab chiqish talab etiladi. Bunday masalalarda analizning optik 

metodlaridan, ayniqsa fotometrik va spektrofotometrik metodlaridan keng 

foydalaniladi. Bu metodlarda ishlatiladigan asboblar va qo‘llaniladigan 

reaktivlar arzonligi hamda, azoreagentlar metall ionlari bilan xarakterli 

barqaror xelat birikmalar hosil qilishi bilan ajralib turadi[2]. 

Ishda hozirgi zamon talablariga javob beradigan yangi fotometrik aniqlash 

usulini ishlab chiqish va atrof - muhit obyektlarida simob(II) ionini yangi 

organik reagent 1–(2-arsonfenilazo)-2-gidroksi-3-karboksi-naftalin yordamida 

fotometrik aniqlash hamda metrologik va analitik tavsiflarini yaxshilash, ishlab 

chiqilgan metodika asosida simobni sun’iy aralashmalardan aniqlash amalga 

oshirildi[3]. 

Reaksiyaning amaliy jihatdan oxirigacha borishi eritmaning pHiga bog‘liqligini 

e’tiborga olib optik zichlikning muhit kislotaliligiga bog‘liqligi o‘rganildi. 

Maksimal optik zichlik pH=5,9-6,9 oralig‘ida, aniqrog‘i pH=6,40 da kuzatildi. 

Ish davomida optik zichlikni bufer eritma tarkibiga bog‘liqligi o‘rganildi. 

pH=6,40 bo‘lgan 3 xil universal, natriy fosfatli va natriy sitratli bufer 

eritmalardagi kompleks optik zichliklari o‘lchanganda natriy fosfatli buferda 

maksimal optik zichlikka erishildi. 

Kompleks birikma optik zichligining vaqtga bog‘liqligi o‘rganildi va optik zichlik 

55 min davomida o‘zgarmasligi aniqlandi. 

Komponentlarning quyilish tartibi o‘rganilganda “metall – reagent – bufer - suv” 

quyilish tartibida maksimal optik zichlik namoyon bo’ldi. 

Keyingi ishda kompleks optik zichligining reagent miqdoriga bog’liqligi 

o’rganildi. Olingan natijalarga ko’ra 0.05% li 1 –(2-arsonfenilazo) -2-gidroksi -3-

karboksinaftalinning 2,0 millilitri 50 mkg simob(II)ionini to’la kompleks hosil 

qilishi uchun yetarli ekanligini ko‘rsatdi. 

Olingan optimal sharoitlar asosida simob(II)ni miqdoriy aniqlashga qo’llash 

maqsadida kompleksining Buger-Lambert-Ber qonuniga bo‘ysunishi o‘rganildi. 

Unga ko‘ra simob(II)ning Buger-Lambert-Ber qonuniga bo‘ysunishi soxasi 5,0-

40,0 mkg/25ml oralig’ida kuzatildi. 

Kompleksning tarkibiy mollar nisbati 2 xil Izomolyar seriyalar va Asmusning 

to‘g‘ri chiziqlar metodlari yordamida o‘rganildi va Hg:R tarkibi 1:2 nisbatda 

ekanligi aniqlandi. 

Kompleks birikma zaryadini aniqlash uchun kationit va anionitlardan o‘tkazildi. 

Bunda kompleks manfiy(-) zaryadga ega ekanligi aniqlandi. Bu esa metall va 

reagentning mollar nisbati Hg:R=1:2 ekanligini yana bir bor tasdiqladi. 

Metodning molyar so’ndirish koeffitsenti =13500), muvozanat konstantasi 

(Kp= 2,44 10-9) Tolmachyov metodi yordamida hisoblandi. Darajalangan 

grafikning parametrlari kichik kvadratlar usulida qayta xisoblandi(Yi=9.11  10-3 

+8,58 10-3 Xi). 

Tajriba natijalariga ko’ra metodning Sendel bo’yicha sezgirligi 0,0056mkg/sm2 

ga, quyi aniqlanish chegarasi esa 0,85 mkg ga teng bo’ldi. 

O’rganilayotgan analitik reaksiyaga qator metall ionlarining va anionlarning 

ta’siri o’rganildi. Ishlab chiqilgan usulning to‘g‘riligi va qayta takrorlanuvchanligi 

“kiritildi-topildi” 

usulida aniqlandi. Bunda nisbiy standart chetlanish 0,0042dan oshmadi. Ishlab 

chiqilgan metodning tanlab ta’sir etuvchanligini o‘rganishda begona ionlar ta’siri 

o‘rganildi va sun’iy aralashmalar analizi yordamida tekshirib ko‘rildi. Reagent va 

kompleksning IQ spektrlari olindi, kvant-kimyoviy usullarda reagent 

molekulasidagi atomlarning minimal energiya miqdori hisoblab topildi, 

kompleks birikma zaryadi aniqlandi va olingan natijalar asosida kompleks 

birikmaning taxminiy struktura formulasi keltirildi. Olingan natijalar metrologik 

baholandi. 

